ЧОРАПИТЕ НА МЕДО
( драмска игра ) 

Лица: Медо,Лиска и Волчко

Сцената претставува шума во доцна есен, Медо е пред пештерата, а зад дрвото се среќаваат Лиска и Волчко.

ЛИСКА : Добар ден Волчко! Како си ? Што си се згрчил така ?

ВОЛЧКО: Добар ден Лиске! Добар сум ,но многу ми студи, па затоа сум згрчен.

ЛИСКА : Зар твојот дебел кожув не те грее? Еве мене многу ми е топло од мојата бунда. Малку ми студи на нозете.
ВОЛЧКО: Токму така! И мене ми студи на нозете.Затоа дојдов овде кај пештерата на Медо.Секој ден го гледам кога шета низ шумата.На нозете носи прекрасни чорапи.

ЛИСКА : Носи чорапи!? А какви се по боја?
ВОЛЧКО: Јас Лиске, не се разбирам од бои !
МЕДО : (спружува чорапи и ги гледа Волчко и Лиска ) – Еј вие, што правите овде кај мојата пештера?
ЛИСКА : Драги Медо , дојдовме да те прашаме од каде ти се чорапите ?Еве, доаѓа зима, а нас многу ни студи на нозете.
МЕДО : Мммм! Моите чорапи ми ги сплете Кокошката Плетачка. Знаете и мене нозете секогаш ми беа студени . Морав да ги тријам со шепите и да ги затоплувам.Но штом ќе престанев со триењето, нозете повторно се ладеа. А јас имам толку многу работа, па неможам само да седам и да ги тријам нозете.Затоа отидов кај Кокошката Плетачка , ја замолив и таа ми сплете седум пара чорапи.

ВОЛЧКО: А зошто твоите чорапи имаат различни бои? 

МЕДО : Кокошката Плетачка ми сплете седум пара чорапи во седум различни бои.Сините чорапи се за во понеделник, жолтите за вторник,зелените за среда, розовите за четврток, портокаловите за петок, црвените за сабота, а белите за недела . Иако сум стар во недела сакам свечено да бидам облечен.
ЛИСКА : Знаеш Медо, за мене е доволно да имам само еден пар чорапи.
МЕДО : Секој треба да има по повеќе пара чорапи.Чорапите лесно се валкаат, па треба да ги менуваме секој ден.

ЛИСКА : Медо ,  а дали ќе сака Кокошката Плетачка да ни сплете чорапи и на нас? 
МЕДО : Не знам ! Појдете во селото.Таа живее во крајната куќа.Што ќе се случи дојдете да ми раскажете.А сега догледање ! Јас имам работа, морам да се подготвам за долгиот зимски сон.
